
Lierni Garmendia Arratibel

13 urte, Ordizia

Duela ia 14 urte jaio nintzen Zumarragako ospitalean, otsailaren 14an hain zuzen ere, San  Valentin egunean!  Nire aita beti ari zait bromatan horregatik, baina tira. Betidanik ikasi izan dut Jakintza Ikastolan, eta oraindik ere bertan ari naiz ikasten,  DBHko 2. mailako A gelan.

Nire zaletasunen artean musika entzutea, marraztea eta lagunekin egotea aipatuko nituzke. Idaztea ere atsegin dut; iaz, esaterako, informatikako klasean bakoitzak bere bloga sortu eta bertan idazten hasi ginen. Nik neurean idazten jarraitzen dut oraindik. Halere, idazle ona izateko, asko irakurri behar dela esan ohi digu irakasleak; beraz, irakurtzea ere asko gustatzen zaidala esateko moduan aurkitzen naiz.

Joan den urtean ere aurkeztu nintzen idazketa lehiaketa honetara, nahiz eta ez nuen sari edo aipamenik jasotzeko suerterik izan. Aurten, ordea, bigarren saria eskuratu dut. Egia esan, ez nuen espero, ezusteko handia izan da. Asko poztu nau eta idazten jarraitzeko gogo handiagoa dudalakoan nago. 
Espero dut nire ipuina atsegin izango duzuela.

